Ա Մ Փ Ո Փ Ա Թ Ե Ր Թ
Հայաստանի Հանրապետության կառավարության «Հայաստանի Հանրապետության  կառավարության 2021  թվականի հունիսի  3-ի N 927-Լ որոշման մեջ փոփոխություններ և լրացումներ կատարելու մասին»  որոշման նախագծի

	1. ՀՀ շրջակա միջավայրի նախարարություն 
	16.06.2022թ.

	
	N 1/14.2/9376-2022

	«Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի 1-ին կետի 4-րդ և 10-րդ ենթակետերում «Շրջակա միջավայրի նախարարության կողմից տրված թույլտվությունը» բառերը փոխարինել «ջրային ռեսուրսների կառավարման և պահպանության մարմնի կողմից տրված ջրօգտագործման թույլտվությունը» բառերով։
	Ընդունվել է։

	2. ՀՀ տարածքային կառավարման և ենթակառուցվածքների նախարարություն

	16.06.2022թ.

	
	N ԳՍ/15,2/15567-2022

	Առաջարկում ենք շահառուներին տրամադրվող վարկերի տոկոսադրույքը և փաստացի կատարված ծախսերի փոխհատուցման չափը թողնել անփոփոխ, քանի որ փոխհատուցման ու տոկոսադրույքի սուբսիդավորման չափի նվազեցումը կարող է հանգեցնել ինտենսիվ այգեգործության ուղղությամբ տնտեսավարողների հետաքրքվածության նվազեցման։
	Չի ընդունվել։
2023 թվականի հունվարի 1-ից առաջարկվում է նվազեցնել ծրագրի շրջանակում տրամադրվող վարկերի տոկոսադրույքների սուբսիդավորման և այգեհիմնման համար տրամադրվող փոխհատուցման չափերը՝ հաշվի առնելով ծրագրի նկատմամբ տնտեսավարողների տարեցտարի աճող հետաքրքրվածությունը և բյուջետային միջոցների սահմանափակությունը։

	3. ՀՀ արդարադատության նախարարություն
	16.06.2022թ.

	
	N /27.3/26442-2022

	1. Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Մինչդեռ, Նախագծին կից ներկայացված հիմնավորումից հնարավոր չէ լիարժեք գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները: 
Մասնավորապես, Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2021 թվականի հունիսի 3-ի «Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2023 թվականների ծրագիրը հաստատելու և Հայաստանի Հանրապետության կառավարության 2019 թվականի մարտի 29-ի N 361-Լ, 2019 թվականի ապրիլի 4-ի N 362-Լ և 2019 թվականի մարտի 7-ի N 212-Լ որոշումներն ուժը կորցրած ճանաչելու մասին» թիվ 927–Լ որոշմամբ հաստատված հավելվածի (այսուհետ՝ Հավելված) 10-րդ կետում հանել և 24-րդ կետի 13-րդ ենթակետով բառերը կամ Նախագծի 1-ին կետի 3-րդ ենթակետով նախատեսվում է Հավելվածի 23-րդ կետի 2-րդ ենթակետի բ. պարբերությունում վարձակալություն և վարձակալության բառերից հետո լրացնել (օգտագործում) բառն իր հոլովաձևերով, սակայն Նախագծին կից ներկայացված հիմնավորման մեջ բացակայում են նշված, ինչպես նաև մի շարք այլ կարգավորումների վերաբերյալ հիմնավորումներն ու վերլուծությունները:
Հետևաբար՝ Նախագիծն ունի լրացուցիչ հիմնավորման կարիք:
	Ընդունվել է։

	2. Անհրաժեշտ է Նախագծի 1-ին կետի 6-րդ ենթակետում նշված «և/կամ» բառը փոխարինել «և» կամ «կամ» բառով՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 5-րդ մասը, համաձայն որի՝  եթե նորմատիվ իրավական ակտում նշված նորմի կիրառումը պայմանավորված է ստորակետերով կամ «և» կամ «ու», ինչպես նաև «կամ» շաղկապով բաժանված պայմաններով, ապա ստորակետերով կամ «և» կամ «ու» շաղկապներով բաժանված պայմանների մասով այդ նորմի կիրառման համար անհրաժեշտ է բոլոր պայմանների առկայությունը, իսկ «կամ» շաղկապով բաժանված պայմանների մասով բավական է թվարկված պայմաններից առնվազն մեկի առկայությունը:
	Ընդունվել է։

	3. Նախագծի 1-ին կետի 14-րդ ենթակետով սահմանվող կարգավորումը նախատեսվում է լրացնել Հավելվածում, սակայն նշված կարգավորումն անհրաժեշտ է սահմանել Նախագծում առանձին 3-րդ կետի տեսքով, քանի որ այն հանդիսանում է անցումային դրույթ Նախագծով նախատեսվող կարգավորումների համար:
	Ընդունվել է։

	4. Նախագծի 2-րդ կետում անհրաժեշտ է «հրապարակմանը» բառից առաջ լրացնել «պաշտոնական» բառը՝ հիմք ընդունելով «Նորմատիվ իրավական ակտերի մասին» օրենքի 25-րդ հոդվածի կարգավորումները:
	Չի ընդունվել։
Հիմք է ընդունվել «Նորմատիվ իրավական ակտերի մասին» ՀՀ օրենքի 23-րդ հոդվածի 7-րդ մասը:

	4. ՀՀ ֆինանսների նախարարություն
	14.07.2022թ.

	
	N 01/8-1/12179-2022

	Նախագծի 1-ին կետի 1-ին ենթակետով նախատեսվում է թույլատրել այգեհիմնման տարածքի չափով հողի ձեռքբերումը միայն վարկային բաղադրիչով՝ պայմանով, որ չեն գերազանցվում յուրաքանչյուր շահառուի համար սահմանված 1 հա այգեհիմնման գնահատված ընդհանուր ծախսերի առավելագույն սահմանաչափերը, ինչպես նաև ստորգետնյա ջրերի օգտագործման նպատակով խորքային հորերի կառուցման աշխատանքների իրականացումը: Այս պարագայում առաջարկում ենք խորքային հորերի կառուցման աշխատանքների իրականացման համար ևս կիրառել այգեհիմնման գնահատված ընդհանուր ծախսերի առավելագույն սահմանաչափերը չգերազանցելու պայմանը:
	Ընդունվել է։



